unicefes

EMERGENCY PREPAREDNESS

Diterbitkan Oleh:

Bahagian Sekolah,

Kementerian Pelajaran Malaysia
dengan kerjasama UNICEF



IS| KANDUNGAN

Kata-kata Aluan Menteri Pelajaran Malaysia
Kata-kata Aluan Pengarah UNICEF Malaysia
Kebakaran

Jerebu

Banjir

Tanah Runtuh

Gempa Bumi

Tsunami

Rawatan & Pemulihan

Nombor Kecemasan

Al-Fatihah

Senarai Penulis Dan Pelukis

15

23

29

40

55

77

86

87



x o >
e,
SR T

KATA ALU-ALUAN MENTERI PELAJARAN MALAYSIA

Salam Sejahtera

Menjadi rakyat Malaysia merupakan satu kebanggaan yang tidak terhingga. Ini terbukti
dengan keamanan, kemajuan dan kesejahteraan hidup yang dapat dinikmati oleh semua
warga Malaysia. Namun begitu kita tidak sewajarnya alpa dengan situasi selesa yang
dinikmati. Sebagai rakyat Malaysia khususnya warga pendidik dan murid-murid sekolah,
perlu sentiasa bersyukur dan berhati-hati sepanjang masa.

Bencana alam merupakan satu fenomena alam yang tidak dapat dijangka. Walaupun
negara kita berada di luar zon gempa bumi dan gunung berapi, namun bencana alam
seperti banijir, tanah runtuh dan jerebu, sering melanda negara kita. Oleh itu, pendidikan
yang berterusan perlu diberikan kepada ahli masyarakat, khususnya murid sekolah bagi
meningkatkan kesedaran tentang kepentingan menjaga keselamatan diri dan harta benda.

Pihak sekolah seharusnya bertindak proaktif dengan mengadakan program pendidikan
pencegahan dan pemulihan kepada murid-murid berasaskan bencana alam. Latihan-
latihan kemahiran menyelamat juga perlu dibuat sebagai persediaan menghadapi sebarang
kemungkinan, khususnya di kawasan yang sering mengalami bencana alam.

Usaha Guru Guru Bimbingan Kaunseling, Jabatan Pelajaran Negeri dengan diterajui oleh
Bahagian Sekolah, Kementerian Pelajaran Malaysia dan bantuan serta kerjasama UNICEF
sangat bermakna bagi membantu ahli masyarakat khususnya murid sekolah. Buku panduan
dan hasil pertandingan yang diadakan sewajarnya menjadi panduan bagi menghadapi
sebarang kemungkinan. Tahniah saya ucapkan kepada semua pihak yang telah menyumbang
dan berjaya menerbitkan buku ini. Terima Kasih

Sekian

Semua kanak-kanak memerlukan persekitaran yang selamat serta emosi dan fizikal yang
sihat. Sekolah memainkan peranan yang penting dalam menyediakan kanak-kanak tempat
untuk belajar dan membesar. Sebagai tempat yang ideal untukperkembangan, ia mendidik
dan memupuk kanak-kanak untuk menyedari potensi mereka, membantu membentuk masa
hadapan yang lebih cerah untuk mereka serta masyarakat sekeliling.

Tidak kurang pentingnya, peranan utama sekolah ialah memberikan kanak-kanak
persediaan apabila menghadapi bencana. Melalui informasi dan kemahiran, kanak-kanak
lebih bersedia untuk menangani sesuatu kecemasan dan juga mencegah risiko
kecederaan ataupun kematian. Sekaligus, sekolah membantu mengembalikan kehidupan
normal kanak-kanak dan menangani gangguan psikososial selepas bencana.

Secara geografikal, Malaysia umumnya mempunyai cuaca yang baik la terlindung
daripada bencana iklim dan geologi seperti ribut, taufan dan gempa bumi. Namun begitu,
Tsunami di Lautan Hindi pada tahun 2004 telah memberikan tamparan yang hebat kepada
Malaysia. la telah menjejaskan kehidupan kanak-kanak dan keluarga. Berdasarkan
pengalaman kami di seluruh dunia, bencana alam dan bencana buatan manusia boleh
membawa kesan yang traumatik, terutama sekali kanak-kanak. Kesan yang dialami akibat
banjir besar, ribut, kebakaran, tanah runtuh dan juga tsunami boleh berpanjangan.
Tabahan lagi apabila pengalaman tersebut melibatkan kemusnahan persekitaran yang telah
menjadi kebiasaan kepada kanak-kanak, contohnya kediaman, sekolah dan masyarakat.
Perancangan kesediaan ketika kecemasan di sekolah akan membantu mengurangkan
kemudaratan dalam kehidupan kanak-kanak dan masyarakat di sekeliling. Melalui
pendidikan dan kesedaran di semua peringkat sistem persekolahan, para guru dan kanak-
kanak akan lebih berinformasi dalam mengenalpasti tanda-tanda amaran bencana alam,
tindakbalas yang perlu diambil apabila ia berlaku serta cara untuk menanganinya selepas
berlaku. Melalui perancangan yang teliti, sekolah-sekolah dapat membantu mengubah
pengalaman yang mengerikan kepada suatu pegajaran.

UNICEF amat berterima kasih kerana diberikan peluang untuk bekerjasama dengan
Kementerian Pelajaran Malaysia di dalam usaha untuk menghasilkan Buku Panduan
“Persediaan Menghadapi Bencana Alam di Kalangan Murid-Murid Sekolah Rendah®.
Kerjasama melibatkan pegawai-pegawai di peringkat Persekutuan, Negeri, Daerah serta
para guru dan murid-murid sekolah. Buku Panduan ini diharapkan memberi panduan kepada
para pegawai sekolah, guru dan murid bagi persediaan menghadapi bencana alam, sekaligus
memperkukuhkan persekitaran yang selamat untuk murid-murid sekolah di Malaysia.

Saya berharap kita akan terus bersama-sama membina asas kehidupan, agar kanak-kanak
dapat berkembang dan menangani trauma, kesengsaraan serta bencana dengan tidak
memusnahkan keyakinan diri.

S

DR. RUDI LUCHMANN
Timbalan Wakil (Deputy Representative) UNICEF Malaysia






KEBAKARAN

PENDAHULUAN

Kebakaran biasanya sukar dikawal. la boleh melibatkan kehilangan
nyawa dan kemusnahan harta benda yang melibatkan kerugian besar.
Kebakaran berpunca dari tiga faktor utama:

a. Kelalaian manusia
Pembakaran terbuka sertapembakaran hutan dan tindakan yang
kurang berhati-hati apabila menggunakan bahan api seperti gas,
minyak dan lain-lain.

b. Kerosakan mekanikal dan elektrikal
Litar pintas, pendawaian elektrik yang tidak mengikut piawaian serta
kerosakan pada peralatan elektrik.

c. Kejadian semulajadi
Petir, kilat dan cuaca panas melampau juga boleh menyebabkan
kebakaran.



Sebagai rakyat Malaysia yang bertanggungjawab kita seharusnya peka
terhadap bahaya kebakaran. Semua pihak seharusnya memainkan
peranan masing-masing bagi mencegahnya.

Langkah-langkah pencegahan dan kaedah menghadapi kebakaran
sangat penting. Pengetahuan ini dapat mengelakkan lebih banyak
kemusnahan harta benda dan kehilangan nyawa.

TINDAKAN PERSEDIAAN MENGHADAPI KEBAKARAN

Setiap rakyat perlu mempunyai pengetahuan tentang persediaan
menghadapi kebakaran. Antara peranan, panduan dan langkah
persediaan yang penting adalah seperti berikut:

1. Di Sekolah

1.1. Mendengar ceramah dan taklimat yang diberi semasa latihan
kebakaran dengan bersungguh-sungguh.

1.2. Menyertai pertandingan bercerita, pidato, bahas dan sebagainya
bagi meningkatkan kesedaran berkaitan bencana kebakaran.



Latihan Kebakaran

1.3

1.4

1.5

1.6

1.7

1.8

1.9

Menyusun kerusi dan meja agar memudahkan laluan ketika
kebakaran.

Jangan gunakan punca elekirik dan peralatan elektrik yang
rosak.

Laporkan kerosakan pendawaian dan peralatan elektrik di
sekolah kepada guru.

Menyertai latihan pencegahan kebakaran secara serius.
Mengambil tahu pelan keselamatan kebakaran di sekolah.

Sampah dan bahan mudah terbakar hendaklah dilonggokkan di
tempat yang disediakan.

Mencatat nhombor telefon polis dan bomba yang dipamerkan di
tempat-tempat strategik di kawasan sekolah.

Menjadi ahli pasukan pencegahan kebakaran sekolah.

Di Rumah
Sentiasa berhati-hati ketika memasak.
Gunakan peralatan elektrik mengikut peraturan.

Padamkan bara api yang masih menyala sebelum
meninggalkannya.

Jauhi dari bermain api.

Penggunaan lampu minyak tanah, lilin atau ubat nyamuk
hendaklah dijauhkan dari bahan mudah bakar seperti langsir,
tilam dan sebagainya.

Menyediakan alatan pemadam api.

Menyediakan peti kecemasan.

Patuhi arahan dan langkah-langkah keselamatan.



29 Pamerkan nombor polis dan bomba di tempat strategik.

2.10  Pastikan kunci berada di tempat yang mudah dilihat dan dicapai.

2.1 Sediakan pelan laluan kecemasan di rumah.

Kebakaran Menyebabkan Kemusnahan Nyawa Dan Harta Benda

3. Di Tempat Awam

3.1 Menggunakan kapasiti tenaga elektrik mengikut peraturan yang
dibenarkan.

3.2 Menyediakan alat pemadam api di tempat strategik.

3.3 Pastikan peralatan keselamatan sentiasa dalam keadaan baik

dan boleh digunakan.

3.4 Pastikan semua pintu keluar dan laluan kecemasan bebas dari
halangan.





































































































































































































































































